
REGLUGERÐ FRAMKVÆMDASTJÓRNARINNAR (ESB) 2021/1297 

frá 4. ágúst 2021 

um breytingu á XVII. viðauka við reglugerð Evrópuþingsins og ráðsins (EB) nr. 1907/2006 viðvíkjandi 

perflúorókarboxýlsýru sem inniheldur 9 til 14 kolefnisatóm í keðjunni (C9–C14 PFCA), söltum hennar 

og skyldum efnum (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (EB) nr. 1907/2006 frá 18. desember 2006 um skráningu, mat, 

leyfisveitingu og takmarkanir, að því er varðar efni (efnareglurnar (REACH)), um stofnun Efnastofnunar Evrópu, um breytingu 

á tilskipun 1999/45/EB og um niðurfellingu á reglugerð ráðsins (EBE) nr. 793/93 og reglugerð framkvæmdastjórnarinnar (EB) 

nr. 1488/94, sem og tilskipun ráðsins 76/769/EBE og tilskipunum framkvæmdastjórnarinnar 91/155/EBE, 93/67/EBE, 

93/105/EB og 2000/21/EB (1), einkum 1. mgr. 68. gr., 

og að teknu tilliti til eftirfarandi: 

1) Línuleg og greinótt perflúorókarboxýlsýra sem inniheldur 9 til 14 kolefnisatóm í keðjunni (C9–C14 PFCA), sölt hennar 

og skyld efni (2) koma sem stendur aðallega fyrir í Sambandinu sem ótilætlaðar aukaafurðir við framleiðslu á 

perflúoruðum og fjölflúoruðum efnum, sem innihalda kolefniskeðju úr færri en níu kolefnisatómum, s.s. 

perflúoróoktansýru (PFOA). Enn fremur er mögulegt að fyrirtæki geti tekið til athugunar að nota C9–C14 

perflúorókarboxýlsýru, sölt hennar og skyld efni sem staðgönguefni fyrir perflúoróoktansýru, sölt hennar og skyld efni í 

framtíðinni, einkum eftir að takmarkanir í lögum Sambandsins taka gildi í tengslum við perflúoróoktansýru. Þess vegna 

er nauðsynlegt að koma í veg fyrir frekari framleiðslu og notkun í framtíðinni sem leiðir til aukinnar losunar út í 

umhverfið. 

2) Hinn 17. desember 2015 annars vegar og 12. janúar 2017 hins vegar voru tveir flokkar C9–C14 perflúorókarboxýlsýru, 

þ.e.a.s. perflúorónónan-1-sýra (PFNA) sem inniheldur 9 kolefnisatóm í keðjunni, sem og natríum- og ammóníumsölt 

hennar, og nónadekaflúoródekansýra (PFDA) sem inniheldur 10 kolefnisatóm í keðjunni, sem og natríum- og 

ammóníumsölt hennar, færðir á skrá yfir efni sem koma til greina sem sérlega varasöm efni til hugsanlegrar færslu 

þeirra á skrá í XIV. viðauka við reglugerð (EB) nr. 1907/2006 sem efni sem hafa eiturhrif á æxlun í samræmi við c-lið 

57. gr. þeirrar reglugerðar og sem efni sem eru þrávirk, safnast upp í lífverum og eru eitruð í samræmi við d-lið 57. gr. 

þeirrar reglugerðar. Enn fremur eru perflúorónónan-1-sýra (PFNA) og nónadekaflúoródekansýra (PFDA), sem og 

natríum- og ammóníumsölt þeirra, skráð í 3. hluta VI. viðauka við reglugerð Evrópuþingsins og ráðsins (EB)  

nr. 1272/2008 (3) sem krabbameinsvaldandi efni í 2. undirflokki og sem efni sem hefur eiturhrif á æxlun í undirflokki 

1B. Hinn 19. desember 2012 voru henikósaflúoróúndekansýra (PFUnDA) sem inniheldur 11 kolefnisatóm í keðjunni, 

tríkósaflúoródódekansýra (PFDoDA) sem inniheldur 12 kolefnisatóm í keðjunni, pentakósaflúorótrídekansýra 

(PFTrDA) sem inniheldur 13 kolefnisatóm í keðjunni og heptakósaflúorótetradekansýra (PFTDA) sem inniheldur  

14 kolefnisatóm í keðjunni færðar á skrána yfir efni sem koma til greina sem sérlega varasöm efni sem mjög þrávirk efni 

sem safnast fyrir í lífverum í miklum mæli í samræmi við e-lið 57. gr. reglugerðar (EB) nr. 1907/2006. Einnig skal líta á 

skyld efni C9–C14 perflúorókarboxýlsýru sem þrávirk efni sem safnast fyrir í lífverum og eru eitruð eða sem mjög 

þrávirk efni sem safnast fyrir í lífverum í miklum mæli, eftir því sem við á, vegna umbreytingar þeirra eða niðurbrots í 

umhverfinu í C9–C14 perflúorókarboxýlsýru. 

3) Hinn 6. október 2017 lögðu Þýskaland og Svíþjóð málsskjöl (hér á eftir nefnd málsskjöl skv. XV. viðauka) (4) fyrir 

Efnastofnun Evrópu (hér á eftir nefnd Efnastofnunin) skv. 4. mgr. 69. gr. reglugerðar (EB) nr. 1907/2006 þar sem lagt 

var til að takmarka framleiðslu á C9–C14 perflúorókarboxýlsýru, söltum hennar og skyldum efnum einum og sér og 

setningu á markað og að takmarka notkun þeirra í framleiðslu á öðrum efnum, sem efnisþáttum, blöndum og hlutum eða 

hlutum þeirra, og setningu á markað. Til að draga úr losun þessara efna út í umhverfið og til að koma í veg fyrir að þau 

séu framleidd, sett á markað og notuð sem staðgönguefni fyrir þau efni sem eru takmörkuð með færslu 68 í XVII. 

viðauka við reglugerð (EB) nr. 1907/2006 (5) lögðu Þýskaland og Svíþjóð til styrkleikamörk sem nema 25 ppb fyrir 

  

(*) Þessi ESB-gerð birtist í Stjtíð. ESB L 282, 5.8.2021, bls. 29. Hennar var getið í ákvörðun sameiginlegu EES-nefndarinnar nr. 336/2021 frá 

10. desember 2021 um breytingu á II. viðauka (Tæknilegar reglugerðir, staðlar, prófanir og vottun) við EES-samninginn (bíður birtingar). 

(1) Stjtíð. ESB L 396, 30.12.2006, bls. 1. 

(2) Skyld efni C9–C14 perflúorókarboxýlsýru eru efni sem, á grundvelli sameindabyggingar þeirra, teljast hafa getu til að brotna niður eða 

umbreytast í C9–C14 perflúorókarboxýlsýru. 

(3) Reglugerð Evrópuþingsins og ráðsins (EB) nr. 1272/2008 frá 16. desember 2008 um flokkun, merkingu og pökkun efna og blandna, um 

breytingu og niðurfellingu á tilskipunum 67/548/EBE og 1999/45/EB og um breytingu á reglugerð (EB) nr. 1907/2006 (Stjtíð. ESB L 353, 

31.12.2008, bls. 1). 

(4) https://www.echa.europa.eu/documents/10162/2ec5dfdd-0e63-0b49-d756-4dc1bae7ec61 

(5) Reglugerð framkvæmdastjórnarinnar (ESB) 2017/1000 frá 13. júní 2017 um breytingu á XVII. viðauka (viðvíkjandi perflúoroktansýru 

(PFOA), söltum hennar og skyldum efnum) við reglugerð Evrópuþingsins og ráðsins (EB) nr. 1907/2006 um skráningu, mat, leyfisveitingu 

og takmarkanir að því er varðar efni (efnareglurnar (REACH)) (Stjtíð. ESB L 150, 14.6.2017, bls. 14). 

summu C9–C14 perflúorókarboxýlsýru og salta hennar og 260 ppb fyrir summu skyldra efna C9–C14 

perflúorókarboxýlsýru. Þýskaland og Svíþjóð lögðu til að veittar yrðu undanþágur fyrir C9–C14 perflúorókarboxýlsýru, 

sölt hennar og skyld efni þegar þau koma fyrir sem ótilætluð aukaafurð við framleiðslu á íðefnum sem innihalda flúor 

með perflúorókolefniskeðju úr átta eða færri atómum eða til notkunar sem einangruð milliefni sem eru flutt. 

4) Hinn 14. september 2018 samþykkti áhættumatsnefnd Efnastofnunarinnar álit sitt þar sem hún komst að þeirri 

niðurstöðu, með fyrirvara um breytingu á gildissviði og skilyrðum sem lögð eru til í málsskjölunum skv. XV. viðauka, 

að takmörkun á framleiðslu C9–C14 perflúorókarboxýlsýru, salta hennar og skyldra efna, notkun þeirra og setningu á 

markað sé heppilegasta ráðstöfunin á vettvangi Sambandsins til að bregðast við greindum áhættum að því er varðar 

skilvirkni við að draga úr þessum áhættum. Áhættumatsnefndin var sammála styrkleikamörkunum sem Þýskaland og 

Svíþjóð lögðu til. Áhættumatsnefndin var sammála undanþágunni sem Þýskaland og Svíþjóð lögðu til þar eð tillagðri 

takmörkun er ekki ætlað að koma í veg fyrir framleiðslu á íðefnum sem innihalda flúor með sex eða færri kolefnisatóm í 

sameindakeðjunni. Áhættumatsnefndin mælti með því að veita undanþágu, í takmarkaðan tíma, vegna notkunar við 

framleiðslu á innúðaskömmturum undir þrýstingi, sem skipta miklu máli við meðhöndlun á lungnasjúkdómum, vegna 

lítils magns í þeim fáu grömmum sem eiga í hlut og mikilvægrar notkunar í lækningaskyni. Áhættumatsnefndin lét í ljós 

þá skoðun að veita ætti tímabundna undanþágu fyrir hálfleiðara sem innihalda lítið magn af C9–C14 

perflúorókarboxýlsýru og fyrir hálfunninn og fullunninn rafeindabúnað, sem inniheldur sérstaka hálfleiðara, til notkunar 

sem varahlutir í fullunninn rafeindabúnað. 

5) Enn fremur mælti áhættumatsnefndin með því að veita sömu undanþágur í tengslum við takmörkunina varðandi  

C9–C14 perflúorókarboxýlsýru og sölt hennar og skyld efni og gilda um takmörkunina varðandi perflúoróoktansýru í 

færslu 68 í XVII. viðauka við reglugerð (EB) nr. 1907/2006. 

6) Hinn 29. nóvember 2018 samþykkti nefnd Efnastofnunarinnar um félagshagfræðilega greiningu álit sitt þar sem bent var 

á að takmörkunin, sem lögð er til í málsskjölunum skv. XV. viðauka, eins og þeim var breytt af áhættumatsnefndinni og 

nefndinni um félagshagfræðilega greiningu, sé heppilegasta ráðstöfunin á vettvangi Sambandsins til að bregðast við 

greindum áhættum, með hliðsjón af félagslegum og hagrænum ávinningi hennar og félagslegum og hagrænum kostnaði 

af henni. 

7) Á grundvelli félagslegu og hagrænu þáttanna sem koma fram í málsskjölunum skv. XV. viðauka og lagðir voru fram 

meðan samráð við almenning stóð yfir var nefndin um félagshagfræðilega greiningu sammála þeim undanþágum sem 

lagðar voru til í málsskjölunum skv. XV. viðauka og áhættumatsnefndin mælti með. Nefndin um félagshagfræðilega 

greiningu var sammála tillagðri 18 mánaða frestun á takmörkuninni. Að auki lagði nefndin um félagshagfræðilega 

greiningu til hærri viðmiðunarmörk fyrir flúorófjölliður sem innihalda perflúoróprópoxýhópa eða perflúorómetoxýhópa 

og eru notaðar í tiltekna vöruflokka til að unnt sé að framleiða þá. Engu að síður gilda almennu viðmiðunarmörkin  

25 ppb áfram um fullunna hluti sem eru framleiddir úr þessum efniviðum. 

8) Haft var samráð við gagnaskiptatorg Efnastofnunarinnar vegna framkvæmdar, sem um getur í f-lið 1. mgr. 76. gr. 

reglugerðar (EB) nr. 1907/2006, meðan á takmörkunarferlinu stóð og tekið var tillit til álits þess. 

9) Hinn 16. janúar 2019 lagði Efnastofnunin álit áhættumatsnefndarinnar og nefndarinnar um félagshagfræðilega greiningu 

(6) fyrir framkvæmdastjórnina. 

10) Reglugerð Evrópuþingsins og ráðsins (ESB) 2019/1021 (7) var breytt í samræmi við ákvörðun um perflúoróoktansýru, 

sem var samþykkt á ráðstefnu samningsaðila (SC-9/12) Stokkhólmssamningsins um þrávirk lífræn efni (8), sem 

inniheldur hluta af en ekki allar undanþágurnar sem koma fram í færslu 68 í XVII. viðauka við reglugerð (EB)  

nr. 1907/2006. Færslu 68 í þeim viðauka var skipt út með framangreindri breytingu á reglugerð (ESB) 2019/1021. 

Undanþágurnar sem gilda um notkun á perflúoróoktansýru, söltum hennar og skyldum efnum í breytingunni á reglugerð 

(ESB) 2019/1021 ættu einnig að gilda, með sömu skilyrðum, um C9–C14 perflúorókarboxýlsýru, sölt hennar og skyld 

efni vegna framleiðsluferlis íðefna sem innihalda flúor þar sem báðir efnahóparnir koma fyrir sem óhreinindi.  

  

(6) https://echa.europa.eu/documents/10162/13641/rest_pfcas_compiled_racseac_opi_en.pdf/b06db225-3995-13fd-d89a-a9b73ef6bfc2 

(7) Stjtíð. ESB L 188 I, 15.6.2020, bls. 1. 

(8) http://www.pops.int/TheConvention/ConferenceoftheParties/Meetings/COP9/tabid/7521/Default.aspx 

11) Eftir að lokið hafði verið við álit áhættumatsnefndarinnar og nefndarinnar um félagshagfræðilega greiningu um tillagða 

takmörkun á C9–C14 perflúorókarboxýlsýru bárust framkvæmdastjórninni tvær beiðnir til viðbótar um undanþágur um 

að heimila framleiðslu á flúorófjölliðum og flúoróteygjuefnum (e. fluoroelastomer) sem og um framleiðslu á ördufti úr 

pólýtetraflúoróetýleni (PTFE) og notkun í blöndur og hluti til notkunar í iðnaði og í atvinnuskyni. Framkvæmdastjórnin 

bað Efnastofnunina um viðbótarálit þar eð fullunnu vörurnar eru notaðar í verðmætum tilgangi (9). Viðbótarálit 

áhættumatsnefndarinnar og nefndarinnar um félagshagfræðilega greiningu barst framkvæmdastjórninni  

15. desember 2020 (10). 

12) Að teknu tilliti til málsskjalanna skv. XV. viðauka og álita áhættumatsnefndarinnar og nefndarinnar um 

félagshagfræðilega greiningu lítur framkvæmdastjórnin svo á að framleiðsla línulegrar og/eða greinóttrar C9–C14 

perflúorókarboxýlsýru, salta hennar og skyldra efna, notkun þeirra eða setning á markað, ein og sér, sem efnisþáttur í 

öðrum efnum, í blöndum og í hlutum, hafi í för með sér óviðunandi áhættu fyrir heilbrigði manna og umhverfið sem 

þarf að bregðast við á vettvangi Sambandsins. Framkvæmdastjórnin telur að tillögð takmörkun, eins og henni var breytt 

með álitum áhættumatsnefndarinnar og nefndarinnar um félagshagfræðilega greiningu, að teknu tilliti til félagslegra og 

hagrænna áhrifa af ráðstöfuninni og tiltækileika staðgöngukosta sem og aðlögunar nokkurra undanþága í þessari 

takmörkun að undanþágunum í breytingunni á reglugerð (ESB) 2019/1021, sé viðeigandi ráðstöfun á vettvangi 

Sambandsins til að bregðast við greindri áhættu. 

13) Hagsmunaaðilar ættu að fá nægan tíma til að gera viðeigandi ráðstafanir til að fara að takmörkuninni. Að teknu tilliti til 

tillagnanna í málsskjölunum skv. XV. viðauka sem og til álita áhættumatsnefndarinnar og nefndarinnar um 

félagshagfræðilega greiningu ætti því að fresta beitingu takmörkunarinnar um 18 mánuði. Lengri frestir eða almennar 

undanþágur ættu að gilda til að unnt sé að fjalla um tiltekin tilvik í tilteknum geirum. 

14) Því ætti að breyta reglugerð (EB) nr. 1907/2006 til samræmis við það. 

15) Ráðstafanirnar, sem kveðið er á um í þessari reglugerð, eru í samræmi við álit nefndarinnar sem komið var á fót skv. 

133. gr. reglugerðar (EB) nr. 1907/2006. 

SAMÞYKKT REGLUGERÐ ÞESSA: 

1. gr. 

Ákvæðum XVII. viðauka við reglugerð (EB) nr. 1907/2006 er breytt í samræmi við viðaukann við þessa reglugerð. 

2. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 4. ágúst 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____  

  

(9) https://echa.europa.eu/documents/10162/034d97c3-7975-19f5-3739-76c288ad2b0c 

(10) https://echa.europa.eu/documents/10162/13579/art77_3c_pfoa_pfca_derogations_compiled_rac_seac_opinions_en.pdf/6582d9a1-56b2-

3e88-a70f-cdf3ab33d421 

VIÐAUKI 

Í stað færslu 68 í XVII. viðauka kemur eftirfarandi: 

„68. Línuleg og greinótt perflúorókarboxýlsýra 

með formúluna CnF2n+1-C(= O)OH þar sem n = 8, 9, 

10, 11, 12 eða 13 (C9–C14 PFCA), þ.m.t. sölt hennar, 

og hvers konar samsetningar. 

 

Öll skyld efni C9–C14 perflúorókarboxýlsýru með 

perflúoróhóp með formúluna CnF2n+1- sem tengist beint 

öðru kolefnisatómi þar sem n = 8, 9, 10, 11, 12 eða 13, 

þ.m.t. sölt hennar og hvers konar samsetningar. 

Öll skyld efni C9–C14 perflúorókarboxýlsýru með 

perflúoróhóp með formúluna CnF2n+1- sem tengist ekki 

beint öðru kolefnisatómi, þar sem n = 9, 10, 11, 12, 13 

eða 14 er einn af byggingarþáttunum, þ.m.t. sölt 

hennar og hvers konar samsetningar. 

Eftirfarandi efni eru undanþegin þessari tilgreiningu: 

— CnF2n+1-X, þar sem X = F, Cl eða Br 

þar sem n = 9, 10, 11, 12, 13 eða 14, þ.m.t. hvers 

konar samsetningar 

— CnF2n+1-C(= O)OX' þar sem n> 13 og X'=allir 

hópar, þ.m.t. sölt. 

______________________________ 

1. Skal ekki framleitt eða sett á markað sem efni, eitt og sér, frá og 

með 25. febrúar 2023. 

2. Skal ekki, frá og með 25. febrúar 2023, notað í eða sett á markað 

í: 

a) öðru efni, sem efnisþáttur, 

b) blöndu, 

c) hlut, 

nema styrkurinn í efninu, blöndunni eða hlutnum sé undir 25 ppb fyrir 

summu C9–C14 perflúorókarboxýlsýru og salta hennar eða 260 ppb 

fyrir summu skyldra efna C9–C14 perflúorókarboxýlsýru. 

3. Þrátt fyrir 2. mgr. skulu styrkleikamörkin vera 10 ppm fyrir 

summu C9–C14 perflúorókarboxýlsýru, salta hennar og skyldra efna 

þegar hún kemur fyrir í efni til notkunar sem einangrað milliefni sem er 

flutt, að því tilskildu að skilyrðin í a- til f-lið 4. mgr. 18. gr. þessarar 

reglugerðar séu uppfyllt varðandi framleiðslu á íðefnum sem innihalda 

flúor með perflúorókolefniskeðju úr sex eða færri atómum. 

Framkvæmdastjórnin skal endurskoða þessi mörk eigi síðar en  

25. ágúst 2023. 

4. Ákvæði 2. mgr. koma til framkvæmda frá og með 4. júlí 2023 að 

því er varðar: 

i. textílefni með olíu- og vatnsfráhrindandi eiginleika til að verja 

starfsfólk fyrir hættulegum vökvum sem stefna heilbrigði þeirra og 

öryggi í hættu, 

ii. framleiðslu á pólýtetraflúoróetýleni og pólývínýlídenflúoríði til 

framleiðslu á: 

— öflugum tæringarþolnum gashimnusíum, vatnshimnusíum og 

himnum fyrir textílefni sem eru notuð í læknisfræðilegum 

tilgangi, 

— varmaskiptabúnaði fyrir iðnaðarúrgang, 

— þéttiefnum sem eru notuð í iðnaði og geta komið í veg fyrir 

leka rokgjarnra, lífrænna efnasambanda og PM 2,5 -agna. 

5. Þrátt fyrir 2. mgr. skal notkun á C9–C14 perflúorókarboxýlsýru, 

söltum hennar og skyldum efnum leyfð til 4. júlí 2025 að því er varðar: 

i. rásaprentun eða ætingu við framleiðslu hálfleiðara, 

ii. ljósmyndahúðun á filmum, 

iii. ífarandi lækningatæki og ígræðanleg lækningatæki, 

iv. slökkvifroðu til að bæla gufu frá fljótandi eldsneyti og eld í 

fljótandi eldsneyti (eldar í flokki B), sem er þegar fyrir hendi í 

kerfum, þ.m.t. bæði færanleg og föst kerfi, að uppfylltum 

eftirfarandi skilyrðum: 

— slökkvifroða sem inniheldur eða getur innihaldið C9–C14 

perflúorókarboxýlsýru, sölt hennar og skyld efni skal ekki 

notuð til þjálfunar, 

— slökkvifroða sem inniheldur eða getur innihaldið C9–C14 

perflúorókarboxýlsýru, sölt hennar og skyld efni skal ekki 

notuð í prófunum nema allri losun sé safnað saman, 

— frá og með 1. janúar 2023 skal einungis heimila notkun 

slökkvifroðu sem inniheldur eða getur innihaldið C9–C14 

perflúorókarboxýlsýru, sölt hennar og skyld efni á stöðum þar 

sem unnt er að safna allri losun saman, 

— varabirgðum slökkvifroðu sem inniheldur eða getur 

innihaldið C9–C14 perflúorókarboxýlsýru, sölt hennar og 

skyld efni skal stjórnað í samræmi við 5. gr. reglugerðar 

(ESB) 2019/1021. 

6. Ákvæði c-liðar 2. mgr. gilda ekki um hluti sem settir eru á markað 

fyrir 25. febrúar 2023. 

7. Ákvæði 2. mgr. gilda ekki um húðun íláta fyrir innúðaskammtara 

undir þrýstingi fyrr en 25. ágúst 2028. 

8. Ákvæði c-liðar 2. mgr. koma til framkvæmda frá og með  

31. desember 2023 að því er varðar: 

a) hálfleiðara eina og sér, 

b) hálfleiðara sem eru felldir inn í hálfunninn og fullunninn 

rafeindabúnað. 

9. Ákvæði c-liðar 2. mgr. koma til framkvæmda frá og með  

31. desember 2030 að því er varðar hálfleiðara sem eru notaðir í 

varahluti í fullunninn rafeindabúnað sem settur er á markað fyrir  

31. desember 2023. 

10. Styrkleikamörkin, sem um getur í 2. mgr., skulu vera 2 000 ppb 

fyrir summu C9–C14 perflúorókarboxýlsýru í plasti sem inniheldur 

flúor og flúoróteygjuefnum sem innihalda perflúoróalkoxýhópa til  

25. ágúst 2024. Frá og með 25. ágúst 2024 skulu styrkleikamörkin vera 

100 ppb fyrir summu C9–C14 perflúorókarboxýlsýru í plasti sem 

inniheldur flúor og flúoróteygjuefnum sem innihalda perflúoróal-

koxýhópa. Komast skal hjá allri losun C9–C14 perflúorókarboxýlsýru 

við framleiðslu og notkun á plasti sem inniheldur flúor og 

flúoróteygjuefnum sem innihalda perflúoróalkoxýhópa og, ef það er 

ekki hægt, draga úr henni eins og framast er tæknilega og verklega 

mögulegt. Þessi undanþága gildir ekki um hluti sem um getur í c-lið 2. 

mgr. Framkvæmdastjórnin skal endurskoða þessa undanþágu eigi síðar 

en 25. ágúst 2024. 

11. Styrkleikamörkin, sem um getur í 2. mgr., skulu vera 1 000 ppb 

fyrir summu C9–C14 perflúorókarboxýlsýru ef hún kemur fyrir í 

ördufti úr pólýtetraflúoróetýleni (PTFE), sem er framleitt með jónandi 

geislun eða með hitaniðurbroti, sem og í blöndum og hlutum til 

notkunar í iðnaði og í atvinnuskyni sem innihalda örduft úr 

pólýtetraflúoróetýleni (PTFE). Komast skal hjá allri losun C9–C14 

perflúorókarboxýlsýru við framleiðslu og notkun á ördufti úr 

pólýtetraflúoróetýleni (PTFE) og, ef það er ekki hægt, draga úr henni 

eins og framast er tæknilega og verklega mögulegt. Framkvæmda-

stjórnin skal endurskoða þessa undanþágu eigi síðar en 25. ágúst 2024. 

12. Að því er varðar þessa færslu eru skyld efni C9–C14 

perflúorókarboxýlsýru efni sem, á grundvelli sameindabyggingar 

þeirra, teljast hafa getu til að brotna niður eða umbreytast í C9–C14 

perflúorókarboxýlsýru.“ 

 


